
Nd. 660. Frumvarp til laga [190. mál]
um heimild til lántöku, ábyrgðarheimildir og aðrar ráðstafanir vegna fjárfestingar-
og lánsfjáráætlunar 1979.

(Eftir 2. umr. i Nd., 9. mai.)

1. gr.
Fjármálaráðherra er heimilt fyrir hönd ríkissjóðs að taka lán á árinu 1979

allt að 9295 millj. kr. eða jafnvirði þeirrar upphæðar í erlendri mynt.

2. gr.
Lánsfé samkvæmt 1. gr. skal ráðstafað í samræmi við ákvæði fjárlaga og

fjárfestingar- og lánsfjáráætlun fyrir árið 1979.

3. gr.
2. mgr. 3. gr. laga nr. 82/1977, um heimild til erlendrar lántöku, ábyrgðar-

heimildir og aðrar ráðstafanir vegna lánsfjáráætlana 1978, hljóði svo:
Að þvi marki, sem þarf til að lífeyrissjóðir geti fullnægt ávöxtunarákvæðum

i 1. mgr., er Framkvæmdasjóði Íslands og Byggingarsjóði ríkisins skylt að hafa
verðtryggð skuldabréf til sölu og skal andvirði bréfanna ráðstafað samkvæmt láns-
fjáráætlun ríkisstjórnarinnar. ÞÓ skal 20% af ráðstöfunarfé lífeyrissjóða á samn-
ingssviði Alþýðusambands Íslands varið til kaupa á skuldabréfum Byggingarsjóðs
ríkisins. Ríkisstjórnin kynnir hverjum og einum lífeyrissjóði að hvaða marki
sjóðurinn kaupi bréf af hvorum þessara fjárfestingarsjóða. Þá skal og öðrum
stofnlána- og fjárfestingarsjóðum heimilt að gefa út og selja Ufeyrissjóðum skulda-
bréf er fullnægja verðtryggingarákvæðum 1. mgr. að mati Seðlabanka Islands, enda
sé sala skuldabréfa þessara í samræmi við lánsfjáráætlun ríkisstjórnarinnar.

4. gr.
Landsvirkjun er heimilt að taka lán á árinu 1979 að fjárhæð allt að 6500

millj. kr. eða jafnvirði þeirrar fjárhæðar í erlendri mynt til fjármögnunar á kostn-
aði við byggingu virkjunar við Hrauneyjarfoss og lokaframkvæmdir við Sigöldu-
virkjun.

5. gr.
Heimild er til lántöku vegna hitaveituframkvæmda sem hér segir:

1. Akureyrarbær, lán á árinu 1979 að fjárhæð allt að 1 800 millj. kr. eða jafnvirði
þeirrar fjárhæðar í erlendri mynt.

2. Lán til annarra hitaveituframkvæmda samkvæmt síðari ákvörðun ráðherra um
lántökuaðila, alls 1345 millj. kr. eða jafnvirði þeirrar fjárhæðar i erlendri mynt.

6. gr.
Sveitarfélögum er heimilt að taka lán á árinu 1979 svo sem hér segir:

1. Reykjavíkurborg eða Rafmagnsveitu Reykjavíkur, lán að upphæð 680 millj. kr.
eða jafnvirði þeirrar fjárhæðar í erlendri mynt.

2. Reykjavíkurborg eða Hafnarsjóði lteykjavíkur, lán að upphæð 340 millj. kr. eða
jafnvirði þeirrar fjárhæðar í erlendri mynt.

3. Öðrum sveitarfélögum, lán samkvæmt síðari ákvörðun ráðherra um lántöku-
aðila allt að 900 millj. kr. eða jafnvirði þeirrar fjárhæðar í erlendri mynt.



7. gr.
Orkubúi Vestfjarða er heimilt að taka lán að fjárhæð 465 millj. kr. eða jafn-

virði þeirrar fjárhæðar í erlendri mynt, til fjármögnunar á raforku- og hitaveitu-
framkvæmdum.

8. gr.
Byggðasjóði er heimilt að taka lán á árinu 1979að fjárhæð 1480 millj. kr. eða

jafnvirði þeirrar upphæðar í erlendri mynt til þess að standa undir fjármagnsút-
gjöldum vegna byggðalína.

9. gr.
Framkvæmdasjóði er heimilt að taka erlent lán á árinu 1979 að fjárbæð 4 450

millj. kr. eða jafnvirði þeirrar fjárhæðar i erlendri mynt. Framkvæmdasjóður skal
lána Fiskveiðasjóði Islands allt að 450 millj. kr. af fyrrnefndri upphæð til að mæta
lækkuðum tekjum Fiskveiðasjóðs vegna laga nr. 3 frá 2. mars 1979.

10. gr.
Fjármálaráðherra f. h. ríkissjóðs er heimilt að ábyrgjast með sjálfskuldar-

ábyrgð, eða að taka lán er komi að hluta eða öllu leyti í stað ríkisábyrgðar, og
endurlána þeim aðilum sem tilgreindir eru í 5., 3. tl. 6., 7., 8. og 9. gr. með þeim
kjörum og skilmálum sem hann ákveður.

11. gr.
Þrátt fyrir ákvæði II. kafla laga nr. 30/1970, um Húsnæðismálastofnun ríkisins,

með síðari breytingum, skal húsnæðismálastjórn á árinu 1979 veita Framkvæmda-
sjóði Íslands lán af sparnaðarfé skv. III. kafla laganna er nemi 2000 millj. kr.
Lánskjör skulu vera hliðstæð og þau er Byggingarsjóður ríkisins nýtur að jafnaði
af skyldusparnaðarfé ungmenna.

12. gr.
Þrátt fyrir ákvæði 2. mgr. 33. gr. jarðalaga nr. 65/1976 skal framlag ríkissjóðs

til Jarðasjóðs á árinu 1979 eigi fara fram úr 10800 þús. kr.

13. gr.
Þrátt fyrir ákvæði 1. og 4. tl. 4. gr. laga nr. 45/1971, um Stofnlánadeild land-

búnaðarins, landnám, ræktun og byggingar í sveitum, sbr. lög nr. 68/1973, skal
framlag ríkissjóðs til Stofnlánadeildar landbúnaðarins á árinu 1979 ekki fara fram
úr 723600 þús. kr.

14. gr.
Þrátt fyrir ákvæði C- og D-liðar 3. gr. laga nr. 44/1976, um FiskveiðasjótS Is-

lands, og ákvæði laga nr. 3/1979, um útflutningsgjald af sjávarafurðum, skal fram-
lag rikissjótSs til Fiskveiðasjóðs íslands á árinu 1979 ekki fara fram úr 1275500
þús. kr.

15. gr.
Þrátt fyrir ákvæði a-, b-, c- og d-liðar 2. mgr. 4. gr. laga nr. 30/1970, um

Húsnæðismálastofnun ríkisins, skulu samanlagðar tekjur Byggingarsjóðs ríkisins
samkvæmt greindum stafliðum ekki fara fram úr 6659100 þús. kr. á árinu 1979.
Fari tekjur skv. a-lið 2. mgr. 4. gr. laganna, sbr. 1. gr. laga 'nr, 14/1965 með síðari
breytingum, sbr. 1. gr. laga nr. 65/1977, og skv. e-lið 2. mgr. 4. gr. laganna fram
úr þessari fjárhæð skal það sem umfram er renna í ríkissjóð.



16. gr.
Þrátt fyrir ákvæði 2. mgr. 20. gr. laga nr. 30/1970, um Húsnæðismálastofnun

ríkisins, skal framlag ríkissjóðs til Byggingarsjóðs verkamanna á árinu 1979 eigi
fara fram úr 297 000 þús. kr.

17. gr.
Þrátt fyrir ákvæði h-liðar 5. gr. laga nr. 35/1966, um Lánasjóð sveitarfélaga,

sbr. lög nr. 99/1974, skal framlag ríkissjóðs til Lánasjóðs sveitarfélaga á árinu
1979 eigi fara fram úr 183600 þús. kr.

18. gr.
Þrátt fyrir ákvæði 1. gr. laga nr. 30/1921, um erfðafjárskatt, sbr. 1. gr. laga

nr. 50/1972, skulu tekjur Erfðafjársjóðs af erfðafjárskatti á árinu 1979 ekki fara
fram úr 180000 þús. kr. Það, sem umfram kann að innheimtast á árinu 1979 af
erfðafjárskatti, rennur i rikissjóð.

19. gr.
Þrátt fyrir ákvæði e-liðar 5. gr. laga nr. 51/1972, um Bjargráðasjóð, sbr. lög

nr. 110/1976, skal framlag ríkissjóðs til Bjargráðasjóðs á árinu 1979 eigi fara fram
úr 94 500 þús. kr.

20. gr.
Þrátt fyrir ákvæði 8. gr. og 25. gr. laga nr. 60/1976, um skipulag ferðamála, skal

ráðstöfunarfé til ferðamála af sérstöku gjaldi skv. 8. gr. laganna og framlagi úr ríkis-
sjóði skv. 25. gr. laganna eigi fara fram úr 30% af skilum Fríhafnarinnar til ríkis-
sjóðs, að viðbættum 36000 þús. kr. til Ferðamálasjóðs. Kostnaður af starfsemi Ferða-
málaráðs skal greiddur af þeim hluta skilafjár Fríhafnarinnar er fellur til ráðsins.

21. gr.
Heimilt er fjármálaráðherra f. h. ríkissjóðs að taka lán erlendis í því skyni að

endurgreiða fyrir gjalddaga erlend lán ríkissjóðs, þar sem lánstími er talinn of stuttur
miðað við eðlilegan afskriftartíma mannvirkja sem fjármögnuð hafa verið með við-
komandi lánum. Jafnframt er Landsvirkjun veitt heimild til lántöku í sama tilgangi.
Skal ráðherra og stjórn Landsvirkjunar hafa samráð við fjárveitinganefnd áður
en til lántöku kemur samkvæmt þessari grein.

22. gr.
Lög þessi öðlast þegar gildi.


